Tgi legna da tgei ch’ei setracta?

Vus haveis segir era gia dau il giug nua ch’enzatgi sto malegiar enzatgei ed ils auters ston lignar tgei ch’igl ei.

Pensum:

· Fagei duas gruppas en classa.

· Mintga gruppa sto ussa rimnar cavazzins che l’autra gruppa sto malegiar silsuenter e lignar tgei ch’igl ei.
· Ils cavazzins astgan senz’auter esser grevs. Persunalitads ein denton buc aschi adattadas per malegiar.
· Ussa deis ils cavazzins al scolast.
· In dalla gruppa vegn mintgamai davontier tier il projectur ni tier la tabla. Il scolast muossa ad el in dils cavazzins che la gruppa adversaria ha scret. Il scolar entscheiva a malegiar e ses collegas dalla gruppa emprovan da lignar da tgei object ch’ei setracta. Il temps per lignar ei ina minuta, sch’il temps ei spiraus dat ei negins puncts.
· Sch’enzatgi dalla gruppa legna endretg dat ei in punct per la gruppa.
· Silsuenter mida ei e l’autra gruppa sa lignar.
· Tgi che ha sco davos ils pli biars puncts ha gudignau.
Pantomima
· Ussa saveis vus far exact il medem giug, mo enstagl da malegiar enzatgei sto la persuna mussar a sia gruppa enzatgei senza tschintschar.
· Tier quei giug san ins era prender persunalitads fetg enconuschentas.
· Ei va era sch’il scolast fa sez ils cavazzins.
Pusseivladads per cavazzins:

- in hortulan, in scrinari, in mazler…
- James Bond, in president, Elvis…
- in tgaun, in asen, ina furmicla…
